
INDIVIDUAL YO’NALTIRILGAN TA’LIM MODELI
Dehqonova M.G’.

CHDPU,  Pedagogika fakulteti, “Maxsus pedagogika” kafedrasi o’qituvchisi

Tayanch so’zlar: individual ta’lim, model, tizim, muhit, mentor, assistant, dars, 
mashg’ulotlar, metodika, diagnostika, yo’nalish.

Ключевые слова: индивидуальное обучение, модель, система, среда, наставник, по-
мощник, урок, обучение, методика, диагностика, направление.

Key words: individual education, model, system, environment, mentor, assistant, lesson, 
training, methodology, diagnosis, direction.

Hozirgi kunda eng katta e’tibor ta’limga qaratilmoqda. Bilamizki ta’lim-
tarbiya  jamiyatni oson boshqarish uchun bir vosita sifatida hayotimizning muhim 
pozitsiyasidan biri bo’lib bormoqda.  Buyuk  taniqli ma’rifatparvar Abdulla 
Avloniyning “Tarbiya biz uchun yo hayot – yo mamot, yo najot – yo halokat, yo 
saodat – yo falokat masalasidir” degan chuqur ma’noli so‘zlari naqadar haqiqat 
ekanini bugun, har qachongidan ham yaxshi anglaymiz.  Shu  nuqtai nazardan 
oladigan bo’lsak ta’lim tarbiya jarayoni faqatgina to’g’ri pedagogik yondoshuv 
bo’lgan muassasadagini amalga oshadi. Bugungi kunda ta’lim muassasalari 
o’z mavqeini va bilim salohiyati yuksaltirish uchun turli yo’nalishlar, uslublar, 
innovatsion texnologiyalarni qo’llab dars jarayonlarini tashkil etilmoqda. 

Individual yo’naltirilgan ta’lim bu - har bir ta’lim oluvchi talabaning shaxsiy 
qobiliyatlarini va o’zlashtirishini inobatga olgan holda unga mos va xos yondoshish 
vositasidir. Ushbu ta’lim modeli ikki xil tizim orqali o’z muvaffaqiyatini yorita 
oladi:

 – Talabalarni muvaffaqiyatga yo’naltirilgan; 
 – Talabalarning bo’shliqlariga yo’naltirilgan.

Har bir model o’z ichiga talaba bilan individual ishlash orqali undagi qobiliyatlarni 
qayta yaratishni maqsad qilib qo’yadi. Talabalarni muvaffaqiyatiga yo’naltirilgan 
modeldan o’zlashtirishdagi yutuqlari va kasbiy  amaliyotga yo’naltirilganlik asosiy 
o’rinni egallab, assistentdan mentorgacha  faoliyatiga jalb etiladi. Bu uning shaxsiy 
individual qobiliyatlarini yanada rivojlanishi uchun muhim zamin hisoblanib  
mentorlik sari yo’lda asosiy yo’lchiroq sifatida xizmat qiladi. Mentorlik sari yo’lda 
talaba bosqichma bosqich kelajagi uchun kerak bo’lgan bilim ko’nikmalarga ega 

bo’ladi, nafaqat har kungi ta’lim sifatini balki o’zining shaxsiy muommolari jamoa 
bilan, ota-onalar bilan, do’stlar davrasida o’zining va yaqinlarining muommolariga 
ham yechim topishni o’rganadilar. Bu bevosita faqatgina individual tarzda amalga 
oshadi. Bu asnosida ishlash yuqori sifat koefsiyentini tashkil qilib ilk individual 
tarzda bilim berilgan “Mentorlik kursi” tinglovchilarida juda pozitiv xotiralar va 
amaliy jarayonlar bilan yodda qoldira oldi.

Talabalarning bo’shliqlariga yo’naltirilgan modelda o’zlashtirishdagi muommo 
sabablari aniqlanadi, sabablari asoslanadi va unga mos keladigan individual 
konpetension-korreksion ish  tizimi ishlab chiqiladi.  Bu  yo’nalish ham o’qituvchi 
va professor tomonidan individual shug’ullanib maxsus tayyorlangan tizim orqali 
amalga oshiriladi.  

Yuqorida ta’kidlab o’tilgan ikki model bilan sifatli ta’lim berish  talabalarning  
sifatli ta’lim olish huquqini poymol qilmasdan to’g’ri yo’naltirish mumkin 
bo’ladi.  Eng muhim sifatli ta’limning tarkibi va talab qilib olishni bilish lozimdir.  
O’zbekiston Respublikasining yangi konstitutsiyasi 50 moddasida  ham sifatli 
ta’lim kafolatlanadi deb ta’kidlangan.  

Individual yo’naltirilgan ta’lim tizimimiz quidagi tartibda  ish olib boradi: 
1. Tezkor diagnostika; 
2. ART- metodika; 
3. Kasb to’garagi;
4. Binar darslar; 
5. Integrativ darslar.
Tezkor diagnostikada talabalarning shaxsiy individual qobiliyatlari ularning 

qiziqishlariga moslangan holda test, savol javob, anketa-so’rovnoma orqali aniqlab 
olinadi va ularni guruhlarga bo’lgan holda ish olib borish uchun saralanadilar. Bunda 
nafaqat  o’zlashtiruvchi balki o’zlashtirmovchi qatnashchilar ham teng ball to’plab 
o’zining ichki qobiliyatlari va pedagogik mahoratini ham namoyon qilishi mumkin 
bo’ladi. Yoki aksincha yuqori natija kutgan talabadan keskin past ball olishi va u 
faqatgina yuzaki amaliy bilimga ega bo’lgan natija qayd etishi mumkin.  Bunda 
talabalar akademik va ijtimoiy potensial tahlil metodikalaridan foydalanishlari 
mumkin bo’ladi. Shu asnoda tezkor diagnostika o’tkaziladi va individual ta’lim 
modelining keyingi tizimiga o’tkaziladi.

ART-metodikada talabalarning vaqtlarini mazmunli o’tkazish va bilimlarini 
mustahkamlashga qaratilgan bo’lib  bunda har bir o’tiladigan mashg’ulotlariga mos 
metodikalar tayyorlanadi va maktabgacha ta’lim tashkilotidagi metodik qo’mitaga 
yoki boshlang’ich sinf o’qituvchilari uchun foydalanishga topshiriladi. Bu bilan 
ularning o’zlari ham amaliyot jarayonida talabalar  tomonidan tayyorlangan 
mualliflik metodikalarini bemalol amaliyotga tadbiq qilishlari mumkin bo’ladi. Bu 
ularning amaliyotga moslashishlariga va erkin ijodiy muhitda o’zlarini ko’rsatib 
qobiliyati rivojlanishiga  yordam beradi. 

Individual ta’limning keyingi bosqichi olingan bilimlarni mustahkamlovchi 
asosiy tizim hisoblanib amaliy darslar, seminar mashg’ulotlari va amaliyotda 
tushunmovchilikka ega bo’lgan va qiyinchilikka uchragan mavzularni maxsus 
tashkillashtirilgan to’garaklarda mustahkamlaydilar. Bunda pedagogik, psixologik, 
metodik va huquqiy tomondan bilimlar beriladi va kasbiy yetilish jarayoni 
tezlashadi. 

Mustahkamlangan bilimlar dars jarayonlariga tadbiq qilinadi va an’anaviy 
darsdan innavatsion uslubdagi darsga o’zgartiriladi. Bunda “Binar darslar” 
eng maqbul innovatsion yechim hisoblanadi. Binar darsda ikki hildagi til va 
o’qituvchilarning tajriba malakalari inobatga olinadi.

Integrativ dars jarayoni asosan ikki hil turdagi ta’lim yo’nalishini talabalarini bir 
mavzuga birlashtirgan holda bilim berish va o’zaro ma’lumot almashuvi amalga 
oshiriladi. Misol uchun oladigan bo’lsak tiflopedagogika va surdopedagogika 
talabalarini umumlashtirgan mavzu ostida o’qitib o’zaro har bir yo’nalishdagi 
kamchilik va yutuqlar bilan bo’lishishi yoki yangiliklarni muhokama qilishlari 
mumkin. Bunda eng asosiysi bilimlarni birgalikda mustahkamlash va ulardagi 
bilimlarning saviyasi yuqori bo’lishi ta’minlash bolib,  ma’lumotlarni qiyosiy va 
intensiv o’zlashtirish muhiti paydo bo’ladi.

РЕЗЮМЕ
Ushbu maqolada Chirchiq davlat pedagogika universitetining ilmiy yangiligi “Pedagogik ta’lim 

innovatsion klasteri”ining eng muhim kompenentlaridan bo’lgan “Individual yo’naltirilgan ta’lim” 
modeli misolida tanishib chiqsak bo’ladi.

РЕЗЮМЕ
В данной статье мы можем ознакомиться на примере модели «Индивидуально-ориентированное 

образование», которая является одной из важнейших составляющих научной инновационной де-
ятельности Чирчикского государственного педагогического университета «Инновационный кла-
стер педагогического образования».

SUMMARY
In this article, we can get acquainted with the example of the «Individual oriented education» 

model, which is one of the most important components of the scientific innovation of the Chirchik State 
Pedagogical University «Pedagogical Education Innovation Cluster».


